3

План-канспект урока па  беларускай мове  ў 8 класе
Настаўнік   Мікуліч Валянціна Іванаўна
Тэма ўрока: акалічнасць, яе граматычнае значэнне і  спосабы выражэння 

Мэта ўрока: фарміраванне паняцця пра акалічнасць як член сказа, яе граматычнае значэнне і спосабы выражэння.
Задачы ўрока:   спрыяць развіццю мовы вучняў, уменню выкарыстоўваць акалічнасці ў мове, выхоўваць любоў да роднага слова, да прыроды роднага краю.
Абсталяванне: падручнік, прэзентацыя, тлумачальны слоўнік,  дошка, карткі з індывідуальнымі заданнямі, камп’ютар, магніты, выразаныя з паперы сняжынкі.
Ход урока

І. Арганізацыйны момант

Псіхалагічная настроенасць на ўрок

Чытанне верша настаўнікам 
Лёгкія сняжынкі ў цішы

Долу апускаюцца нясмела…

Светла ў полі, светла на душы

Лёгкія сняжынкі ў цішы…

Спіць сасна ў бахматым шалашы,

А навокал так бяллютка- бела…

Лёгкія сняжынкі ў цішы

Долу апускаюцца нясмела…         

                        ( Д. Бічэль. Трыялет)

- Якая тэма дадзенага верша?

(Апісанне палёту сняжынак)

   ( Д. Бічэль. Трыялет)

- Чаму гэтым вершам мы пачынаем сённяшні ўрок?
( На вуліцы зіма . Падаюць сняжынкі.)

   ( Д. Бічэль. Трыялет)

- Дзе сустракаліся з гэтым вершам?

( На ўроку беларускай літаратуры пры вывучэнні тэмы “ Трыялет”)

ІІ. Праверка дамашяга задання

Арфаграфічная хвілінка

Уставіць прапушчаныя літары

Фламаст…р, мяк…і, с…рдэчны, па…коўнік, мед…нстытут, яш…э, то…на, сп…ртыўны, ра…казаць,  дзі…я, штос…ці.
Практыкаванне 165
- Якія  члены сказа мы вывучылі?

-Якія трэба вывучыць?

ІІІ. Паведамленне тэмы і мэты ўрока

Па ключавых словах, запісаных на дошцы ( паняцце,  развіццё мовы, выкарыстоўваць, выхоўваць) вучні самастойна фармулююць тэму і мэту ўрока.
Запісваем тэму ўрока “Акалічнасць, яе граматычнае значэнне і спосабы выражэння”.
ІV. Тлумачэнне новага матэрыялу

1. Карыстаючыся табліцай на стар.111, раскажыце пра віды акалічнасці і спосабы сувязі яе з паяснёным словам.

2. Работа з прэзентацыяй.
3. Работа з эпіграфам (вусна вучні знаходзяць акалічнасці, вызначаюць від)

4. Практыкаванне 167. Вучні выконваюць па варыянтах.
5.  Потым некалькі вучняў выконваюць на дошцы  дадатковыя заданні.

V. Фізкультхвілінка
Устаньце,усміхніцеся, 

Зямлі нашай пакланіцеся,

Улева, управа нахіліцеся,
Як сняжынкі, пакруціцеся,

Раз прысядзьце, два прысядзьце

І за парты ціха сядзьце.

Гульня “Пазнай фразеалагізм”

Вучні па чарзе выцягваюць карткі з запісанымі ўстойлівымі спалучэннямі слоў і тлумачаць яго з дапамогай жэстаў і мімікі.
Вадзіць за нос, прыкусіць язык, звязаць рукі, трэсці кішэнь, брацца за жывот, закасаўшы рукавы, намыліць галаву, абвесці вакол пальца

VI. Замацаванне новых ведаў і навыкаў

Работа ў групах.
З дадзеных слоў скласці прыказкі, растлумачыць значэнне, вызначыць акалічнасці і вызначыць іх від па значэнні.
Што сёння зробіш, заўтра – як знойдзеш

Рыхтуй летам сані, а зімой – калёсы

Работа з падручнікам

Практыкаванне 171. Калектыўная гутарка пра спосабы выражэння акалічнасці.
Практыкаванне 172. Індывідуальна ( кожнаму вучню па 1 сказу).
Складанне кластару па тэме “Акалічнасць”.
Выбарачны дыктант

З дадзеных сказаў выпісаць акалічнасці, вызначыць значэнне і спосаб выражэння

Ціха і ўрачыста ў зімовым лесе. Высакастволыя хвоі ў белых шапках і заснежаныя яліны стаяць задуменна і важна.Ноччу снег церусіў давідна, а пад раніцу вецер заціх. Хутка снегам лісцё замяцецца і пад лёдам прыціхне вада.Зноў фарбы восені згарэлі і выпаў першы белы снег.

VII. Дамашняе заданне 

§ 24, практыкаванне 174.
VIII. Абагульненне і падвядзенне вынікаў урока, выстаўленне і каменціраванне адзнак.
IX. Рэфлексія 
Прыём “Выбар”

Выберыце  варыянт адказу,  які палічыце правільным
	1. На ўроку я працаваў 
	актыўна, пасіўна

	2.Матэрыял урока быў для мяне    
	зразумелым,незразумелым

карысным-непатрэбным

цікавым-нецікавым


На сняжынцы намалюйце свой настрой на ўроку і прымацуйце сняжынку да дошкі.
Настаўнік - Мікуліч Валянціна Іванаўна, 
1 кваліфікацыйная катэгорыя
